
 

 
 
Resolución reitoral do 11 de maio de 2022, pola que se resolve a modalidade b 
(grupos de investigación da usc) da convocatoria de contratos predoutorais da 
universidade de santiago de compostela, convocada mediante resolución reitoral 
do 29 de decembro de 2021, pola que se desiste da modalidade a (plan propio de 
captación de investigadores/as predoutorais en formación usc-santander e pola 
se convoca o plan propio de captación de investigadores/as predoutorais en 
formación usc-santander

Antecedentes de feito

1. O 29 de decembro de 2021 publicouse no Taboleiro Electrónico da Universidade de Santiago 
de Compostela a Convocatoria de contratos predoutorais da Universidade de Santiago de 
Compostela, con dúas modalidades: a modalidade A, denominada Plan propio de captación de 
investigadores/as predoutorais en formación USC-Santander e a modalidade B denominada 
Convocatoria xeral de grupos de investigación da USC.

2. O 29 de abril de 2022 recibiuse nesta Reitoría un informe da xefatura da Subárea de
Convocatorias e Programas de RRHH en relación coa modalidade A no que manifesta “Que a 
Subárea de Convocatorias e Programas de RRHH detectou un erro no listado de predoutorais
captados utilizado para a adxudicación da puntuación do parámetro 1” e dá traslado en anexo 
da información empregada para o cálculo do parámetro 1 e da información corrixida.

3. Na modalidade A a fórmula empregada para a distribución da puntuación entre as diferentes 
áreas é unha regra linear entre os valores mínimos e máximos dos parámetros empregados -
contratos predoutorais captados na área nos últimos tres anos en relación cos créditos 
matriculados na área e profesorado da área de 62 anos ou máis en relación coa encargo docente 
da área-, polo que unha alteración dos datos consignados nun dos parámetros afecta á 
puntuación de todas as áreas..

4. A modalidade B denominada Convocatoria xeral de grupos de investigación da USC non 
emprega os parámetros establecidos para a modalidade A, polo que non está afectada polo erro 
mencionado.

Fundamentos de dereito

1. O artigo 48 da Lei 39/2015, do 1 de outubro, do procedemento administrativo común das 
administracións públicas, dispón que:

«1. Son anulables los actos de la Administración que incurran en cualquier infracción del 
ordenamiento jurídico, incluso la desviación de poder».

2. O artigo 93 da Lei 39/2015, do 1 de outubro, do procedemento administrativo común das 
administracións publicas, establece a posibilidade do desistimento da Administración nun 
procedemento administrativo iniciado de oficio, nos seguintes termos: 

«En los procedimientos iniciados de oficio, la Administración podrá desistir, 
motivadamente, en los supuestos y con los requisitos previstos en las leyes».

Pola súa banda, o artigo 35.1.g) da Lei 39/2015, do 1 de outubro, do procedemento administrativo 
común das administracións públicas, dispón que:

«1. Serán motivados, con sucinta referencia de hechos y fundamentos de derecho:

g) Los actos que acuerden la terminación del procedimiento por la imposibilidad material
de continuarlo por causas sobrevenidas, así como los que acuerden el desistimiento por 
la Administración en procedimientos iniciados de oficio».

3. O desistimento de oficio por parte da Administración require a xustificación do motivo, de modo 
que se aclare calquera posible arbitrariedade e se garanta que a actuación administrativa está 
enfocada ao interese xeral. Citando a Resolución 351/2015 do Tribunal Administrativo de 
Recursos Contractuais da Xunta de Andalucía con respecto á motivación que «el desistimiento, 
como potestad discrecional de la Administración, está limitado, como todas las de tal clase, por 
la norma general imperativa por la cual dicha potestad debe cumplir los fines que le son propios 
al servicio del bien común y del ordenamiento jurídico, y siempre basándose en los principios de 
racionalidad y proporcionalidad. Así lo ha puesto de manifiesto en su jurisprudencia el Tribunal 
Supremo en reiteradísimas ocasiones (sentencias de 16 abril 1999, RJ 1999\4362 de 23 de junio 
de 2003, RJ 4413, o Sentencia de 21 septiembre 2006 RJ 2006\6437, entre otras muchas)».

4. A convocatoria realizada pola Universidade de Santiago de Compostela respondía a intereses 
da administración, tal e como se recollía nas bases da convocatoria co seguinte tenor literal:

«O doutoramento é un proceso de aprendizaxe complexo que ten por obxecto formar 
doutores e doutoras de calidade, con preparación para enfrontarse a unha carreira 
investigadora e académica coas mellores garantías de éxito.

Non se pode obviar que este tamén é o primeiro paso na carreira académica 
universitaria, na que un dos principais problemas na actualidade é a idade media dos 
corpos docentes, que se sitúa en 55,4 anos no conxunto de universidades públicas 
españolas e que na USC ascende a 57,5. Por maior abastanza, no Sistema Universitario 
Español un 24,1% do profesorado dos corpos docentes está en proceso de xubilación 
(60 ou máis anos), mentres que na USC esa cifra elévase ao 26,9%, cun 10% de 
profesorado que ten máis de 67 anos.

Neste marco, a Universidade de Santiago de Compostela quere impulsar un Plan propio 
de captación de persoal investigador predoutoral en formación (Modalidade A), en 
colaboración co Banco Santander, co obxectivo de contribuír á promoción e mellora da 
calidade da educación superior, da actividade investigadora, do desenvolvemento e da 
innovación universitaria».

5. O erro detectado nas bases da convocatoria suporía a falta de obxectividade e equidade na 
resolución, así como o incumprimento da finalidade do acto administrativo, prexudicando polo 
tanto os intereses xerais aos que debe servir a administración. Por maior abastanza, produciría 
a indefensión material das persoas aspirantes posto que o 40% da cualificación obtida 
corresponde á puntuación determinada polos parámetros mencionado no Feito 3. O vicio das 
bases constitúe, polo tanto, unha causa de anulabilidade, de conformidade co artigo 48 da Lei 
39/2015, do 1 de outubro.

6. O artigo 51 da Lei 39/2015, do 1 de outubro, dispón que:
«El órgano que declare la nulidad o anule las actuaciones dispondrá siempre la 
conservación de aquellos actos y trámites cuyo contenido se hubiera mantenido igual de 
no haberse cometido la infracción».

Á vista do anterior, e no exercicio das competencias que me atribúen os Estatutos da 
Universidade de Santiago de Compostela,

RESOLVO:

Primeiro. Elevar a definitiva a proposta de resolución da modalidade B realizada pola Comisión 
de Avaliación, recollida no Anexo I, de conformidade coa Convocatoria de contratos predoutorais 

da Universidade de Santiago de Compostela, publicada mediante Resolución reitoral do 29 de 
decembro de 2021.

Segundo. Desistir da modalidade A da Convocatoria de contratos predoutorais da Universidade 
de Santiago de Compostela, publicada mediante Resolución reitoral do 29 de decembro de 2021.

Terceiro. Convocar novamente a modalidade A, para o que se publica a puntuación das áreas 
de coñecemento corrixida, recollida no Anexo II, dispoñendo a conservación das bases 
publicadas na Resolución reitoral do 29 de decembro de 2021, agás a puntuación outorgada ás 
áreas de coñecemento e os prazos que se establecen nesta resolución. Así mesmo, disponse a
conservación das solicitudes e da documentación presentada polas persoas aspirantes. O prazo 
de solicitudes será de CINCO (5) días hábiles a contar desde o día seguinte á publicación desta 
resolución.

Cuarto. Durante o prazo anterior poderanse presentar novas solicitudes. As persoas aspirantes 
que figuraban na lista definitiva publicada o 24 de marzo de 2022 poderán desistir da súa 
solicitude inicial ou presentar unha nova solicitude, en cuxo caso se entenderá que substitúe a 
presentada na convocatoria anterior. No caso de que non exerzan ningunha das opcións 
anteriores entenderase que ratifican a solicitude inicial.

O formulario de solicitudes estará accesible no seguinte enderezo: 

Enlace

Para exercer a opción do desistimento deberá remitirse a través do Rexistro Electrónico da 
Universidade de Santiago de Compostela, empregando o formulario xeral:

https://sede.usc.es/sede/publica/persoais/rexistroEntrada/acceso.htm

Quinto. O órgano instrutor efectuará a revisión das solicitudes presentadas, verificando tanto o 
contido e a documentación achegada como o cumprimento dos requisitos establecidos na 
convocatoria cuxa comprobación non requira de ningunha valoración científica ou técnica.
Se, como resultado da devandita revisión, se detectase o incumprimento dalgún dos requisitos 
establecidos na convocatoria ou se detectasen na solicitude erros emendables, requirirase á 
persoa solicitante para que, no prazo de DOUS (2) días hábiles a través da Sede electrónica da 
USC, formule alegacións, emende a falta ou achegue a documentación preceptiva, con 
advertencia de que se non o fixese teráselle por excluído do procedemento ou desistido da súa 
solicitude, de acordo co previsto no artigo 17 da orde de bases publicadas na Resolución reitoral 
do 29 de decembro de 2021 e o artigo 68 da Lei do procedemento administrativo común das 
Administracións Públicas, respectivamente.

Sexto. A lista definitiva de aspirantes admitidos e excluídos publicarase no prazo máximo de 
CINCO (5) dias hábiles a contar desde o remate do prazo de presentación de solicitudes.
Sétimo. A Comisión de Avaliación disporá de SETE (7) días hábiles para elevar a proposta de 
contratación á Reitoría e publicala no Taboleiro Electrónico, a contar desde a publicación da lista 
definitiva de aspirantes.

Oitavo. A resolución reitoral de selección publicarase no prazo máximo de 3 días hábiles a contar 
desde a recepción da proposta de selección e indicará o prazo para a persoa seleccionada 
formalice o contrato.

Noveno. O prazo máximo para resolver a convocatoria de selección será de 1 mes a contar
desde a súa publicación.

Contra a presente resolución, que esgota a vía administrativa, poderase interpoñer un recurso 
contencioso-administrativo ante o Xulgado do Contencioso-Administrativo de Santiago de 
Compostela/Lugo, no prazo de dous meses contados desde o día seguinte ao da súa publicación, 

de conformidade co disposto na Lei 29/1998, do 13 de xullo, reguladora da xurisdición 
contencioso-administrativa.

Non obstante, as persoas interesadas poderán interpoñer un recurso potestativo de reposición 
no prazo de un mes perante o órgano que a ditou. Neste caso non se poderá interpoñer o recurso 
contencioso-administrativo antedito mentres non recaia resolución expresa ou presunta do 
recurso administrativo de reposición, ao abeiro dos artigos 123 e seguintes da Lei 39/2015, do 1 
de outubro, do procedemento administrativo común das administracións públicas.

